
GLOSAR 
OSNOVNOG TEKSTA SPORAZUMA O STABILIZACIJI I PRIDRUŽIVANJU IZMEĐU EVROPSKIH ZAJEDNICA I NJIHOVIH DRŽAVA ČLANICA I BOSNE I HERCEGOVINE
Direkcija za evropske integracije BiH

Sektor za prevođenje iz podučja evropskih integracija

septembar 2008.
Uvod

Sporazum o stabilizaciji i pridruživanju (SSP) između Evropskih zajednica i njihovih država članica i Bosne i Hercegovine potpisan je 16. juna 2008. godine u Luksemburgu na 23 službena jezika Evropske unije i tri službena jezika Bosne i Hercegovine. Potpisivanjem ovog Sporazuma Bosna i Hercegovina je preuzela niz obaveza i približila se velikoj jezičkoj porodici Evropske unije. Jedna od najvećih obaveza koja prozilazi iz Sporazuma jeste  usklađivanje zakonodavstva BiH sa pravnim propisima Evropskih zajednica i Evropske unije (acquis communautaire). Ova obaveza, između ostalog, podrazumijeva postojanje kvalitetnih prevoda pravnih propisa EU i razvijanje odgovarajuće pravne i stručne terminologije iz područja evropskih integracija. 
Kako bi započeo proces standardizacije terminologije, koja se koristi u oblasti evropskih integracija, Sektor za prevođenje Direkcije za evropske integracije BiH je još 2005. godine izradio prvi Terminološki rječnik europskih/evropskih integracija. Nakon prevođenja Sporazuma o stabilizaciji i pridruživanju na jezike u službenoj upotrebi u Bosni i Hercegovini javila se potreba za standardizacijom postojeće i uvođenjem nove terminologije koju  donosi proces evropskih integracija. 
Sa tim ciljem izrađen je i ovaj Glosar Sporazuma, koji obrađuje terminologiju osnovnog teksta Sporazuma navodeći engleske termine i njihove ekvivalente na bosanskom, hrvatskom i srpskom jeziku. Uz prevode na službene jezike BiH nalazi se i posebna kolona pod nazivom TermRef koja upućuje na mjesto u Sporazumu na kojem se određeni termin nalazi. U Glosaru su navedena samo ona značenja korištena u kontekstu Sporazuma, dok će se stručna terminologija iz pojedinačnih oblasti zakonodavstva EU obrađivati u toku prevođenja pravnih propisa EU.
Kako ovaj Glosar nije urađen po principu klasičnog rječnika, radi lakšeg pretraživanja predstavljen je samo u elektronskoj verziji. 
Nadamo se da će njegova upotreba osigurati dosljednu upotrebu terminologije iz oblasti evropskih integracija i ujednačeniji pristup procesu prevođenja pravnih propisa EU na jezike BiH. Isto tako se nadamo da će biti od koristi kako institucijama na svim nivoima vlasti u Bosni i Hercegovini, tako i široj javnosti. 

